
1. Procedementos parlamentarios

1.1. Procedementos de natureza normativa
1.1.2. Propostas de normas
1.1.2.1. Proxectos e proposicións de lei
1.1.2.1.5. Proposicións de lei de iniciativa popular

Admisión a trámite da Proposición de lei, de iniciativa popular, reguladora dos come-
dores escolares dos centros docentes non universitarios e constitución da comisión
promotora

A Mesa da Deputación Permanente, na súa sesión do día 11 de febreiro de 2020, adoptou o se-
guinte acordo:

- 60152 (10/PPLI-000006)
Comisión promotora
Proposición de lei, de iniciativa popular, reguladora dos comedores escolares dos centros docentes
non universitarios

A Mesa da Deputación Permanente adopta o seguinte acordo:

1º. Admitir a trámite a Proposición de lei, de iniciativa popular, reguladora dos comedores escolares
dos centros docentes non universitarios.

2º. Declarar constituída a comisión promotora, na que figura a persoa que a representará para os
efectos de comunicacións.

3º. Notificar este acordo á comisión promotora e á Xunta Electoral de Galicia, para os efectos pre-
vistos nos artigos 7 e 8 da Lei 7/2015, do 7 de agosto, de iniciativa lexislativa popular e participación
cidadá no Parlamento de Galicia.

4º. Dispoñer a publicación deste acordo no Boletín Oficial do Parlamento de Galicia.

Santiago de Compostela, 11 de febreiro de 2020

Miguel Ángel Santalices Vieira
Presidente

3. Administración do Parlamento de Galicia

3.1. Organización e normas de funcionamento da Administración do Parlamento
de Galicia
3.1.1. Normas e acordos

Resolución da Presidencia, do 11 de febreiro de 2020, pola que se determina a xornada
e o horario de traballo do persoal da Administración do Parlamento de Galicia como con-
secuencia da entrada en vigor do Decreto 12/2020, do 10 de febreiro, de disolución do
Parlamento de Galicia e de convocatoria de eleccións

Tendo en conta a entrada en vigor do Decreto 12/2020, do 10 de febreiro, de disolución do Parla-
mento de Galicia e de convocatoria de eleccións e os antecedentes de anteriores lexislaturas, a Pre-
sidencia resolve:

1º. A xornada de traballo será única e continua para o persoal ao servizo da Administración do Par-
lamento de Galicia desde a entrada en vigor do decreto de disolución da Cámara ata o día 27 de
abril de 2020. 

O horario será o seguinte:

De luns a venres, de 8.30 a 14.30 horas, desde o día 11 de febreiro ata o día 27 de abril de 2020. 

Exceptúase deste horario o persoal adscrito á Xunta Electoral de Galicia, que terá xornada partida. 

2º. O horario do Rexistro xeral da Cámara desde a entrada en vigor do decreto de disolución da Cá-
mara ata o día 27 de abril de 2020 será de 9.30 a 14.00 horas.

3º. Comunicar este acordo ao Servizo de Persoal e Réxime Interior e ao Servizo de Asistencia Par-
lamentaria.

4º. Publicar a presente resolución no Boletín Oficial do Parlamento de Galicia.

Santiago de Compostela, 11 de febreiro de 2020
Miguel Ángel Santalices Vieira
Presidente

